
Сёння ў Інстыіуце культу
ры Беларусі распрацоўва- 
юцца тры аоюўныя наву- 
ковыя тэмы. Першая з іх 
скіравана на забеспячэнне 
кадравага складу ў сферы 
культуры краіны, перапад- 
рыхгоўку кадраў і павы- 
шэнне кваліфікацыі. Дру
гая мае на мэце стварэнне 
базы даных і ініэрнэт-парт- 
ала культурных каштоў- 
насцей, што знаходзяцца 
за межамі Беларусі. Трэ- 
цяя тэма вывучае і аналі- 
зуе дынаміку развіцця му- 
зейнай сеткі Беларусі.

У рамках апошняй тэмы супра- 
цоўнікі Інбелкульта даследуюць 
змест і структуру айчыннай музей- 
пай сферы, тыя праиэсы ды пра- 
блемы, якія ў ёй на сённяшні дзень 
існуюць. У выніку плануецца распра- 
цаваць мадэль развіцця музейнай 
сеткі Беларусі —  з улікам інавацый- 
нага замежнага досведу —  і прад- 
аставіць навукова-метадычныя рэка- 
мендацыі на перспектыву. Менавпга 
пра апошнюю з агучаных тэм мне б 
хацелася распавесці падрабязней.

Музей бульбы? Чаму б
м е р к а в а н н е ^

Ірына ЛАПЦЁНАК,
прарэктар Інстытута культуры Беларусі, 
кандыдат філалагічных навук

і не!

Як вядома, сёння ў культурнай 
прасгоры Беларусі склалася разга- 
лінаваная музейная сетка. Яна ўяў- 
ляе з сябе сукупнасць музеяў, што 
дзейнічаюць на пэўнай тэрыторыі і 
адлкхтроўваюць гісторыю сацыяль- 
на-эканамічнага і сацыякультурнага 
асваення тых або іншых мясцін.

Выяўленне перспектыў развіцця 
музейнай сеткі звязана з арганіза- 
цыйнымі інавацыямі, якія павінны 
павысіць эфектыўнасць працы му
зейных усганоў і палепшыць сістэ- 
му кіравання музейнай дзейнасцю. 
Так, да прыкладу, сёння ў многіх 
замежных краінах адбываецца пра- 
цэс фарміравання інавацыйных 
структур музейнай сферы і галіны 
культуры. Ствараюцца музейныя 
кластары і шматфункцыянальныя 
кулыурныя цэнтры, аб'яднаныя для

правядзення сумеснай праектнай 
дзейнасці. На жаль, у нас музеі па- 
куль існуюць, фактычна, самі па са
бе, а музейшчыкі не ведаюць, што 
цікавага адбываецца ў іхніх калег у 
суседніх абласцях ды нават раёнах. 
Такога, як я лічу, быць не павінна. 
Наадварот, варта распрацоўваць 
як мага болыи сумесных праектаў, 
ствараючы запатрабаваны і якас- 
ны прадукт, як гэта здаўна робяць за 
мяжой.

Таксама, на маю думку, у краіне 
вельмі не стае новых відаў музеяў. 
А  нам сёння ні ў якім разе нельга 
забываць пра тое, што запатрабава- 
насць музея грамадствам знаходзіц- 
ца на першым месцы. Таму варта 
абавязкова думаць над тым, як за- 
цікавіць сваёй экспазіцыяй любога 
наведвальніка.

Зараз у свеце ствараюцца музеі, 
якія прывабліваюцьтурыстаўадмет- 
нымі ідэямі, тэхналогіямі, актуаль
ным зместам. Сярод іх вылучаюцца, 
да прыкладу, музеі, дзе сабрана тая 
або іншыя калекцыя прадметаў. Та- 
кія ўстановы, як Музей хатняй ко
ны, Музей лялек, Музей сгарадаўніх 
інструментаў, Музей экслібрыса ці 
Музей мініяцюрнай кнігі, заўсёды 
змогуць разлічваць на цікавасць на- 
ведвальнікаў. Магчыма, варта і нам 
падумаць пра нешта падобнае?

Да адметных музеяў, якія аб
авязкова наведаюць айчынныя ці 
замежныя турысты, можна аднесці 
і тыя, што раскрываюць нацыяна- 
льныя з'явы ды працэсы. Назаву, 
да прыкладу, Музей нацыянальнай 
кухні ў Перу ці Музей сала ва Укра- 
іне. Чаму б у Беларусі не падумаць 
над стварэннем падобных устаноў, 
скажам, Музея бульбы?

Сёння ў свеце існуюць такія ўста- 
новы, якія прывабліваюць наведва- 
льнікаў сваёй інтэрактыўнай фор- 
май: Музей-карабель, Музей-тэатр 
"Ледніковы перыяд", Музей-лабі-

рынт. А, напрыклая у Германіі існуе 
Музей хлусні, а ў Харватыі —  Музей 
няшчаснага кахання. Упэўнена, што 
і ў Беларусі падобныя ўстановы на- 
ведвалі б куды лепш, чым звыклыя 
нам раённыя музеі, скіраваныя, у 
асноўным, на краязнаўчую ды гіста- 
рычнуютэматыку...

Упэўнена, з цягам часу ў нашай 
краіне з'явяцца і свае, унікаль- 
ныя не толькі для краін СНД, але і 
Еўропы, "луўры" ды "эрмітажы". 
Галоўнае, што нам трэба рабіць 
пры далейшым фарміраванні му
зейнай сеткі, дык гэта пазбягаць 
стварэння музеяў-двайнікоў, а так
сама засяродзіць увагу на развіц- 
ці музейных устаноў новага тыпу, 
якія пакуль не атрымалі шырока- 
га распаўсюджання ў Беларусі ці 
ўвогуле адсутнічаюць. Гэта, акрамя 
ўжо згаданых, дзіцячыя ці жывыя 
музеі, закансерваваныя ў часе, 
з дэманстрацыяй старажытных 
тэхналогій (майстэрні, крамы, пя- 
карні), прамысловыя музеі (якія 
прадстаўляюць унікальныя фор
мы індустрыялізацыі краіны ці рэ- 
гіёна), музеі навукі і тэхнікі, музеі 
сацыяльнай гісторыі, віртуальныя 
музеі ды многія іншыя...

Напэўна, ні для каго не 
сакрэт, што сёння ў мно- 
гіх установах культуры 
Беларусі ўкараняецца 
праектная дзейнасць. На 
маю думку, стварэнне ды 
ўвасабленне новых пра- 
ектаў —  перспектыўная 
і значная з'ява сучаснага 
кулыурнага працэсу. Бо- 
льш за тое: можна з упэў- 
ненасцю сказаць, што пра
ектная дзейнасць сёння 
істотна ўплывае на тран- 
сфармацыю навукова-да- 
следчай дзейнасці многіх 
арганізацый сферы. У 
тым ліку і Нацыянальнай 
бібліяіэкі.

Як вядома, пад праектам звы- 
чайна маецца на ўвазе дзейнасць 
па дасягненні новага выніку ў 
межах вызначанага часу і з улі- 
кам выдаткаваных матэрыяльных 
рэсурсаў. Па сутнасці, гэта апісан- 
не пэўнай сітуацыі, якая павінна 
быць палепшана, а таксама дэман- 
страцыя канкрэтных крокаў па яе 
аптымізацыі. Фінансавыя сродкі 
для падобных праектаў зазвычай 
выдзяляюцца менавіта пад вы- 
кананне канкрэтнага комплексу 
мерапрыемстваў. I, зразумела, у 
праекце прадугледжваюцца аб-

Перспектива — праекты
м е р к а в а н н е у

Алесь СУША,
намеснік дырэктара па навуковай 
рабоце і выдавецкай дзейнасці 
Нацыянальнай бібліятэкі Беларусі

авязковыя апрабацыя і ўкаранен- 
не атрыманых вынікаў у практыч- 
ную дзейнасць.

Так, навуковыя даследаванні, 
якія рэалізуюцца ў рамках дзяр- 
жаўных ды інвестыцыйных пра- 
грам, з'яўляюцца менавіта наву- 
ковымі праектамі. Напрыклая 
комплекснае навуковае задание 
Нацыянальнай бібліятэкі Белару- 
сі па распрацоўцы рэкамендацый 
да аптымізацыі бібліятэчнай галіны 
вымагала, у першую чаргу, стварэн
ня міжведамаснай рабочай групы, 
у склад якой увайшлі прадстаўнікі 
не толькі розных структурных пад- 
раздзяленняў НББ, але і іншых біблі- 
ятэк, навучальныхустаноўды Нацы
янальнай акадэміі навук Беларусі. 
Такі фармат працы дазволіўзрабіць 
шырокі аналіз праблемы і знайсці 
найлепшыя шляхі яе вырашэння (з 
вынікамі дадзенай працы "К" аб
авязкова азнаёміць чытачоў у асоб- 
ным артыкуле. —  Рэд.).

Гэта ж датычыцца і іншых навуко- 
ва-даследчых работ Нацыянальнай 
бібліятэкі, для выканання якіх ня- 
рэдка ствараюцца часовыя навуко
выя калектывы з запрашэннем у іх 
склад супрацоўнікаў НАН Беларусі. 
У якасці прыкладаў можна прывес- 
ці навуковыя даследаванні, звяза- 
ныя з вывучэннем, бібліяграфічнай 
і віртуальнай рэканструкцыяй кні- 
газбору Радзівілаў, а таксама выву
чэннем кніжнай спадчыны Фран- 
цыска Скарыны.

Таксама праектамі з'яўляюцца 
падрыхтоўка і правядзенне розных 
навуковых акцый (канферэнцый, 
кангрэсаў, форумаў, семінараў, 
"круглых сталоў"), калі яны адбы- 
ваюцца паводле дакладна вызна
чанага плана, прадугледжваюць 
пэўны аб'ём фінансавых выдаткаў 
і стварэнне каманды спецыялістаў, 
якая на працягу пэўнага часу бу- 
дзе займацца падрыхтоўкай адпа- 
веднага мерапрыемства. У якасці

прыкладу адзначутыя праекты, што 
ладзяцца "Нацыяналкай" штогод. 
Гэта Міжнародны кангрэс "Бібліятэ- 
ка як феномен культуры", Міжна- 
родныя кнігазнаўчыя чытанні, на- 
вукова-практычная канферэнцыя 
"Электронная культура", а таксама 
перыядычны Форум бібліятэкараў 
Беларусі.

Вельмі значным у навуковым 
аспекце для нас з'яўляецца супра- 
цоўніцтва з Нацыянальнай акадэ- 
міяй навук краіны. Асабліва гэта 
датычыцца справы пошуку і вяр- 
тання ў Беларусь найболыи каш- 
тоўных кніжных помнікаў айчын- 
нага паходжання, якія апынуліся 
за межамі нашай краіны. У рамках 
гэтай дзейнасці НББ быў набыты 
шэраг рэдкіх і каштоўных кніг. Ся
род іх усе першыя выданні знака- 
мітай працы Казіміра Семяновіча 
"Вялікае мастацтва артылерыі" 
(1650, 1651, 1676, 1729 гг.), стара- 
жытны беларускі "Псалтыр" (Ві- 
льня, 1782 год), "Жыція святых" 
Дзмітрыя Растоўскага з самай 
старажытнай графічнай выявай 
Магілёва (Магілёў, 1702 год), уні- 
кальная калекцыя старажытных 
беларускіх карт ды некаторыя 
іншыя. Найболыи дарагія выданні 
набыты пры фінансавай падтрым- 
цы беларускіх і замежных устаноў і 
арганізацый. Прычым нярэдка ме-

навіта супрацоўнікі НАН Беларусі 
выступалі ў якасці экспертаў пры 
навуковай ацэнцы помнікаў.

Але варта абавязкова сказаць і 
аб тым, што найболыи ярка сумес- 
ная навукова-праектная дзейнасць 
НББ ды НАН Беларусі выявілася ў 
рамках рэалізацыі выдавецкіх пра- 
ектаў. Так, яшчэ ў 2009 г. сумесны- 
мі намаганнямі супрацоўнікаў НББ 
і Інстытута мовы і літаратуры імя 
Якуба Коласа і Янкі Купалы было за
вершена навуковае даследаванне, 
прысвечанае Слуцкаму Евангеллю. 
У выніку сумеснай працы спачатку 
пабачыла свет электроннае выдан- 
не, а пасля і факсімільнае ўзнаўлен- 
не гэтага ўнікальнага помніка, якое 
суправаджалася фунтоўнымі наву
ковым! каментарыямі.

Акрамя таго, супрацоўнікі НББ 
ды розных інстытугаў НАН Беларусі 
прымалі актыўны ўдзел у рэаліза- 
цыі шматлікіх выдавецкіх праектаў 
па факсімільным узнаўленні кніж- 
ных помнікаў. Гэта "Буквар" (Віль- 
ня, 1767 год), Полацкае Евангелле" 
(канец XII —  пачатак XIII ст.), Бар- 
калабаўскі летапіс (2013 год), "По- 
сах кіравання" Сімяона Полацкага 
(1667 год), Тураўскае Евангелле (XI 
ст.), "Кніжная спадчына Францыс- 
ка Скарыны" (1517 — 1525 гады). Так 
што плён ад праектнай дзейнасці, як 
бачыце, відавочны.

Найперш варта адзна- 
чыць, што працаваць з 
аўтэнтычным фалькло- 
рам ("жывым" этнамас- 
тацтвам, якое і з'яўля- 
ецца нематэрыяльнай 
культурнай спадчынай) у 
вышэйшай школе пачалі 
нядаўна. Адзін з першых 
такіх досведаў у Белару- 
сі —  кафедра этналогіі і 
фальклору Беларускага 
дзяржаўнага. ўніверсітэ- 
та культуры і мастацтваў. 
Створана яна не так ужо 
і даўно: у 2003-м. Але 
ўжо з 2009 —  2010 гадоў 
кафедра стабільна зна- 
ходзіцца ў пяцёрцы ліда- 
раў па аб ёме навуковых 
публікацый у БДУКіМ і 
мае адзін з наймацней- 
шых навуковых складаў 
універсітэта.

Я кажу гэта без перабольшання. 
Бо мы сёння сапраўды маем цэлае 
сузор'е спецыялістаў па розных на- 
прамках традыцыйнай культуры. 
Згадаю, напрыклая такія вядомыя 
ў Беларусі імёны, як Энгельс Дара- 
шэвіч, Аляксей Рагуля, Вольга Ла- 
бачэўская, Тамара Варфаламеева,

"Прарыў" без традыцый немагчымы
м е р к а в а н н е у

Вячаслаў КАЛАЦЭИ,
загадчык кафедры этналогіі і фальклору 
Беларускага дзяржаўнага ўніверсітэта 
культуры і мастацтваў

актыўна працуюць этнафоназнаў- 
цы Таццяна Пладунова, Наталля 
Петухова, Ларыса Рыжкова, Эвеліна 
Шчадрына, даследчыкі Алесь Сурба, 
Вячаслаў Красулін ды іншыя.

ІДягам усіх гэтых гадоў кафедра 
выпрацоўвае адукацыйныя мадэлі 
для вышэйшай школы, якія спрыялі 
б захаванню ды ахове каранёвай 
культуры краіны. I сёння мы маем 
шмат заявак-просьбаў на падрых- 
тоўку па комплексных, сістэмна 
вывучаючых этнакультуру спецы- 
яльнасцях. Напрыклая такіх, як ку
льтурная антрапалогія.

Як вядома, адпаведна нарма- 
тывам па ахове нематэрыяльнай 
культурнай спадчыны, сучасныя 
фалькларысты павінны праводзіць 
дзейнасць па трох напрамках. Гэта 
ахоўная справа (праца з носьбітамі 
нематэрыяльнай культурнай спад
чыны (НКС) у мэтах іх падтрымкі і

дыцый паміж пакаленнямі), этнаку- 
льтурна-выхаваўчая (праца з дзець- 
мі і моладдзю ў мэтах іклэгравання 
НКС у іх асяроддзе) ды статысгычна- 
рэпрэзентатыўная (маніторынг НКС 
і інфармаванне пра яго вынікі). Та
му цягам 2003 —  2009 гадоў калек- 
тыў кафедры сумесна з тагачаснымі 
супрацоўнікамі аддзела традыцый- 
нага мастацтва Інстытута культуры 
Беларусі выпрацаваў адладжаную 
мадэль дзейнасці па перайманні не
матэрыяльнай культурнай спадчы
ны ды ўвёў яе ў навучальны працэс 

3 2011 года наша кафедра рас- 
працоўвае буйную навуковую тэму 
«Спадчына вуснай традыцыі бела- 
русаў: захаванне і рэвіталізацыя ў 
XXI стагоддзі». Іэтая тэма прысве- 
чана канцэгггуальна-тэарэтычным 
ды практычным асновам злучэння 
каранёвай культуры нашага народа 
з сацыяльна-кулыурнай практыкай

высвягляем, што патрэбна скарэкта- 
ваць у светапогпядзе і мадэлях дзей- 
насці сучасных навукоўцаў, педаго- 
гаў, выхавацеляў, каб такія рэчы, як 
смыковая і дударская музыка, май- 
стэрства аўвнтычных спеваў, побы- 
тавы танец, традыцыйная этыка, не 
зніклі канчаткова пад націскам бес- 
кантрольнай глабалізацыі і дэгумані- 
зацыі значнай часткі сучаснага свету.

Таму ўдзельнікі створаных часо
вых навуковых калектываў, згодна 
з тэмай, сёння здзяйсняюць шэраг 
даследаванняў. Да прыкладу, па вы- 
вучэнні адраджэння смыковай і ду- 
дарскай музыкі (прафесар Энгельс 
Дарашэвіч, аспірант Вячаслаў Красу- 
лін) ці слуцкіх паясоў (дацэнт Вольга 
Лабачэўская).

На маю думку, без канцэгггуаль- 
нага апірышча на этнатрадыцыі, 
культуру і этнаэкалогію ў сістэмным 
выхаванні моладзі ні пра які «пра- 
рыў» у прамысловых тэхналогіях, у 
дызайне ды нават у якасці жыцця 
беларускага грамадства сёння ка- 
заць проста няма сэнсу. Тым болыи, 
што прыклады падобнай сістэмнай 
адукацыі ды яе паспяховасці ў роз
ных краінах свету —  у нас перад

тай, Нарвегію, Швецыю —  тыя кра- 
іны, якія сёння знаходзяцца ў шэра- 
гу самых развітых дзяржаў планеты 
і ў якіх этнатрадыцыі прывіваюцца з 
самага маленсгва.

I яшчэ. Не магу не сказаць і аб 
тым, што сёлета ў БДУКІМ плану
ецца адкрыць магістратуру па фа- 
льклоры. Працэс падрыхтоўкі да 
гэтай значнай падзеі заняў амаль 
тры гады, але іх, па-праўдзе кажу- 
чы, зусім не шкада. Бо што ні ка- 
жы, а адкрыццё новых напрамкаў 
адукацыі ды якаснае навучанне 
на іх спецыялістаў —  няпростая і 
доўгатэрміновая справа. Увогуле, 
актыўнай моладзі сёння ёсць куды 
імкнуцца. У тым ліку —  і на нашай 
кафедры этналогіі. Напрыклая 
адразу тры магістранткі Нацыяна
льнай акадэміі навук Беларусі —  
нашы выпускніцы —  атрымалі ў 
мінулым годзе на рэспубліканскім 
конкурсе навуковых работ дыпло- 
мы I ступені. I гэта сапраўды бес- 
прэцэдэнтны выпадак для адной 
кафедры.

Меркаванні на развароце 
занатаваў Юоый ЧАРНЯКЕВІЧ

